Di fosu biifi Paulosu manda
da dee biibima u Tesalonika

Wan woéutu a fesi.

Tesalonika bi dé wan kondé a wan pisiwata de
kai Masadonia. NOO a di ten di di tjabukama u
Masa Jesosi de kai Paulosu bi ta lontu ta paaja di
buka u Masa Jesosi, n66 hén a go dou a Tesalonika.

Hén a da dee sémbé u di kondé di buka. N0 di de
jei én, hén so u de piki tei Masa Jesosi fu de Gadu.

Ma noo dee oto sémbé u di kondé an ké so, noo hén
de mbei toobi ku Paulosu te a kumutu a di kondé
go.

Noo6 fa Paulosu go dé, a sabi taa dee biibima u
Masa Jesosi a Tesalonika ta kisi sitaafu n66mo fu

di de ta biibi hedi. N606 a ta déén bookohedi. N66
hén a dé te wan pisi, hén a manda di kijoo de kai

Timoteo faa go haika de luku ee de disa di biibi, ee
de ta hoi dou.
N606 di Timoteo go te a ko, hén a tja wan suti buka

ko da Paulosu taa dee Tesalonika biibima ta hoi
dou eti. N66 di Paulosu jei s, hén a mbei wan biifi

manda da de u di wai di a ta wai ku de. NGO hén
wé da di pampia aki.

No606 Paulosu taki séméni soni a di biifi aki tu u
di fa Masa Jesosi o toona ko tei dee sémbé féén tja
go. NOO a ta leti dee Tesalonika biibima a di fa de
musu libi fu tee Masa Jesosi toona ko.

Aki Paulosu ta da Gadu tangi u di fa dee biibima
u Tesalonika hoi di biibi tjika.

1 Wé dee sémbé, mi Paulosu ku Timoteo ku
Silifani, hénseei da Silasi,, u ta mbei di biifi aki
manda da un dee sémbé fuu Tata Masa Gaangadu
ku Masa Jesosi Keesitu, dee ta ko makandi a keiki
a Tesalonika. Masa Gadu musu dé ku unu ku én
bunuhati e. A musu da unu kotohati.

2-3 Wé noo dee sémbé, u ké fuun ko sabi taa
hibiwanten te u ta begi n60 u ta méni hii unu tuu a
u Tata Masa Gaangadu fesi. U ta déén tangi da unu
seei. Biga u ta méni fa un ta biinga da di wooko u
Gadu fudiuntabiibiénhedi, n66 uta ménitufaun
ta wooko taanga fu di dilobi u Gadu dé a unu hati.
Utameénifauntataihatiadeesitaafudee untatja
naandé te go dou, fu di un ta méni dee soni Masa
Jesosi Keesitu paamusiu taa de o pasa noomo. Dee
16 soni dé wé mbei u ta déén tangi da unu e.

4'Weé noo dee sémbé, Gadu lobi unu tuu o, n66 u

sabitaa ateiunuko sembe féén. SNOO di soni mbei
usabisé. FaubitjadiBukauMasaJesosikokonda

da ununaandé, n6o wa tjéén kuma sos6 woutu u ta

taki noo a kaba. Ma u ko ku di kaakiti u Gadu seei.
Di Akaa féén bidé ku u, n66 hén u fan ghelingbelin

ku unu, te un ko si taa di Buka dé, a dé wan gaan
bumbuu soni fuun musu piki.

NGO unu seei sabi fa u bi libi bunu a unu mindi
a di 16 ten naandé. N6O di soni mbei u bi libi s6
e, fuunu hedi wé, fuun sa bia ko a di sé u Masa.

6 Hén wé i si un ko ta djeesi u ku Masa Jesosi tuu.
Biga di un piki di Buka, n66 hén dee sémbé fuunu
kondé dé da unu sitaafu te fu kii, ma toku wan
disa. Ma un kisi di Buka hoi ku wan gaan wai di

di Akaa u Masa Gadu seei da unu. 7 N60 hén un
ko dé wanlo sémbé di hii dee oto biitbima u Masa
Jesosi tuu musu djeesi, dee ta dé a unu pisiwata a

1\/1[(asadon1a alatedoukudeetadé aua Giiki KoOndé
aki tu
8 Ma fa u taki dé, na dee sémbé u dee pisiwata

fuu aki noo jei fuunu e, dee sémbé. Ma di buka u
Masa Jesosi paaja seei a mundu, biga hii sémbé tuu
ko ta taki kumafa un ko ta biibi tjika. Te u ta waka
an dé fuu ta kondéén da oto sémbé moon, 2 biga hii
Sémbeé jei én kaa. NOO deseel tei én ta konda da u
kumafa un bi hoi u ku gaan piizii di u bi ko a unu

naandé. De ta konda da u tu kumafa un disa dee
ganjanganjan gadu ko ta waka a di tuutuu Gadu

baka di ta libi u n66mo. 10 De ta konda da u taa un
ta luku di Mii féén n66mo, faa kumutu néén Tata
kondé ko a u. SO fuunu de ta konda e, dee sémbé.
NOO fa Masa Jesosi sai dé, Gadu weki én puu a dédé
tuu, n66 hén puu u a di sitaafu u Gadu di o ko.

2

Aki Paulosu taki u di wooko

di a bidu a Tesalonika.
1WEe noo fa u fan dé, dee sémbé, hén da unu seei
musu sabi taa di ko u b1 ko a unu naande an bide
u s0s6. 2Ma noo bifo u bi ko a unu u bi tja gaan

sitaafu a Filipi e. De bi s6s0 u ala gaanfa, kumafa
un sabi kaa. Ma n60 toku Gadu bi dé ku u, hénada
u hati te u pasa tja di Buka féén ko da unu tu. Hénu
ta kondéén n6omo, hii fa felantima fuu bi dé a unu

kondé ala tu ta buta ku u. _ 3 L
Ma wa bia’ toobi ku dee felantima dé e. 3Biga di

Buka utatja akituutuu soni a dé, na ganjanganjan
soni fuu sa ta tjéén ku ganjan fasi ta naki unu tété
fuu wini soni a unu. 4 Nono e, dee sémbé. Ma u ta
tjéén fu di Gadu seei futoou u te a butéén a umaun,
hén mbei u ta tjéén ta konda. NOO hén mbei tu wa

ta suku u kondéén faa kai ku libisémbé e, ma u ta
suku faa kai ku Gadu. Biga hén ta wegi di hati fuu
ta luku ee a dé limbolimbo.

5SDee sémbé o, unu seei sabi fa u bilibi a unu ala.

Na wan ten seei u bi ta mbei moiti fuu kisi sémbé
tja ko a u ku suti oto e. N6o na ku langahati u bi

ko a unu tu. Bigana wan daka u tei di hei Gadu da
u aki fuu ganjan unu njan. Fa u ta fan aki, Gadu
seepi sabi taa tuutuu soni u ta taki. 6 N66 fa u bi
libi a unu mindi dé, wa bi ta suku bunu né a na
wan libisémbé, na a unu, na a oto sémbé moodnso
tu, boiti a Gadu wanwan noo.

7Dee sémbé, ka u dé tjabukama u Masa Jesosi,
Keesitu tjika aki, n66 u bi sa buta ku unu seei fuun

dini u. Ma n66 wa du s6. Ma u bi dé a unu mindi
leti kuma wan mama ta kiija dee piki mii féén. 8U

bi lobi unu tee na soni, hén mbei u bi ta wai seei
taa u sa paati di Buka u Masa Gaangadu da unu.
NGO na di buka wanwan u bi paati da unu e, dee
sémbé, ma di libi fuu seei tu. S6 un ko dé wan hati
soni da u tjika. 9Wan méni fa u bi wooko taanga di

u bi dé a unu ala n6? Ndeti ku didia u bi ta wooko
ku u seei maun, biga wa bi ké buta di hebiu soniu

njan fuu a unu liba.

10Unu seei, ku Masa Gaangadu tuu, bi si fa u libi
bunu a un dee biibima u Masa Jesosi mindi di ten
dé. Ubilibilimbolimbo a Gaduwojo e. Ulibiawan

leti fasi ku unu te na wan sémbé bi sa feni foutu a
u. 11 NGO un sabi fa u bi ta tja unu tu leti kumafa

wan tata ta kiija dee mii féén dee a pai. 12Te un lasi
hati, u ta da unu degihati. Te soni miti unu, u ta ko
kéé pena ku unu. U bi ta buta ku unu fuun libi leti
kumafa a fiti dee sémbé dee nama ku di Gadu di u
ta dini aki. Biga hén kai unu fuun ko dé a di tii féén

dendu, be un ko a dendu u di hei ku di waiti féén
di a abi.

13 WEeé n66 dee sémbé, hiniwan juu u ta da Masa
Gadu tangi fuunu hedi e. WEé biga di u konda di
Buka da unu naandé, ndo un piki én leti kuma a
Gadu a kumutu, na a libisémbé. N6 Gadu Buka a
dé tuu o, n6o fa un ta biibi én dé n606 a ta wooko a
unu hati seei. 14 N§6 hén un ko djeesi dee biibima
u Jesosi Keesitu dee ta dé a Judea. Fa de ta miti
makandi a dee peipei kondé u Judea dé, n6o de ta
kisi gaan sitaafu a dee oto Dju sémbé kuma de, leti
kumafa unu seei ta kisi sitaafu a dee sémbé fuunu.

15Dee sémbé o, fa i si dee Dju sémbé sai naandé,
de hogi tuu o. Biga dee gaan sémbé u de wé bi
kii dee fesiten tjabukama u Gadu, n66 hén dee
disi toona kii Masa Jesosi tu. N0oO hén awaa de
toona ko ta jaka u puu a dee kondékondé. Fa de
sal naandé, dee soni de ta du an ta kai ku Gadu
seei, kwetikweti. NOO de ko felantima u hii sSémbé,
16biga de ta biinga ku u n66mo fu wa musu konda
di Buka da dee oto sémbé dee an dé Dju. A di fasi
dé, de ta tapa de ude an musu feni di heepiu Gadu
mOO0nsO.

NGO fa de ta du én naandé, n6o di hogi du u de
hia te a ko dé tjongoo. Biga di hatiboonu u Gadu ta
kai leti a de liba awaa.

Aki Paulosu ta taki fa a hangi dee biibima u
Tesalonika tjika.
17Dee sémbé fuu o, fa i si dee sémbé paati u ku
unu ku taanga naandé, noo a hati u e. Ma hii fa
u paati a sinkii fasi fu di sati pisiten aki seei, ma
pakiseifuu dé letiaununaandé eti. Uta hangiunu
te na soni. N66 u mbei moiti te u wei fuu toona ko

aunu. 18 S6méni pasi kaa mi Paulosu seei bi ké ko a
unu, ma di didibi, Saatan, ta tapa u. Hén wé mbei

isiwadouaunualaeti. ) .
19 Biga dee sémbé, ambé seei u ta méni fuu lei

Masa Jesosi te a ko? Ambé da di hei fuu, ku dee

sémbé u ta wai da fa u dé aki? Na ununé? Unu wé
e, dee sémbé. Fuunu hedi wé woo poolo a di daka

di Masa Jesosi Keesitu o toona ko baka. 20Biga unu
wé da di hei fuu e, ku di wai fuu u ta wai.

3

Aki Paulosu taki faandi mbei

a manda Timoteo.
1'Weé dee sémbé, u bi ta méni unu tee wa saanfa
u du moon. NOO hén wé u kuutu taa woo manda
Timoteo ko a unu ala, n66 mi ku Silasi wanwan o

fika na Atene aki. 2 Noo hénweéisiumandéénko a
unu e, baa. Wé noo un sabi Timoteo, taa a dé wan

sémbé fuu v6. U ku én tuu ta dini Gagh_l makandi
ta paaja di buka u Jesosi, Keesitu. N00 hén wé u

mandéén ko a unu ala faa ko da unu taanga ku
degihati, be un go dou ku di biibi. 3 Biga wa ké na
wan fuunu musu dé buujabuuja fu di dee sémbé ta
sitaafu unu hedi.

Ma noo fa mi fan dé seei, dee sémbé, ma un bi
musu sabi taa s6 woon Kkisi sitaafu fu di biibi hedi,
na s6 n6? 4Biga di u ku unu bi sai dé, n66 u bi ta

taki én da unu n6O6mo taa ee wan sémbé ko biibi
a Masa Jesosi noo a o Kkisi sitaafu n6omo. S6 u bi

mbeiun ko sabikaa, dee sémbé, n00 hén wé ta pasa
ku unu fa u dé aki, kumafa unu seei sabi kaa.

5> Ma seei u bi panta da unu o, dee sémbé. Hén
mbei di mi si taa wa sa tan moon longi, n66 hén
mi manda Timoteo be a ko haika unu, ee un dé

a di biibi eti. Biga mi bi panta taa kandé di Gaan

Tesima de kai di didibi ko tesi unu a wan fasi te a
hai unu puu a di biibi. N66 di wooko u bi wooko a

unu mindi dé, no6 a ko dé u sos0.

Aki Paulosu ta taki u di suti njunsu di Timoteo bi
tja ko déén.

6 Wé noo dee sémbé, djunsu aki Timoteo toona
ko a u. N60O a tja wan suti njunsu fuunu ko da u
e, n00 u ta wai seei. Biga a konda da u taa di lobi
fuunu ku di fa un ta biibi, de d€ seei tjentjen eti. SO
a ko taki da u aki. A taki da u tu taa te un ta méniu,

noo un ta wai te na soni. Un ta hakisi ee na un ten
seei u sa toona miti baka. S6 un ta hangi u tjika,

leti kumafa u seei ta hangi unu aki tu.
7TWeé noo dee sémbé, diujei taa un ta hoia dibiibi
go dou eti, n66 u kisi degihati seei. Wa a’ toobi

moon ku fa sémbé ta sitaafu u aki ta da u fuka.
8 Biga di libi fuu toona ko suti da u, fu di u jei taa

un dé gingin a Masa Jesosi eti.

9N066 wa saanfa u da Masa Gaangadu tangi da
unu baa, fu di wai u ta wai da unu néén fesi fa u dé
aki e. 10 Ndeti ku didia u ta begi én gaanfa faa sa
da u pasi fuu ku unu miti fesi ku fesi moon. Biga
u ké lei unu dee soni dee makei unu eti, fu di biibi
fuunu musu sa ko dé telutelu. S6 ukeé e, dee sémbé.

11 Hén mbei u ta begi u Tata Masa Gaangadu
ku Masa Jesosi tu, fu di pasi sa jabi da u be u ko
a unu. 12N0606 u ta begi da unu tu e, dee sémbé,
taa di lobi fuunu di un ta lobi unu na unu, ku di
lobi di un ta lobi oto sémbé musu ta go0 nango
moOnmoon, leti kumafa di lobi di u ta lobi unu ta
g606. 13 Gadu musu seeka dee hati fuunu be un dé
gingin a di biibi e. N606 te u Masa Jesosi toona ko a

goonliba, hén ku dee basia féén kondé, n66 woon
dé gbelingbelin sond0 foutu a Masa Gaangadu fesi.
SO u ké fuunu e, dee sémbé.

4

AkitatakifademusudufudilibiudesadaGadu
piizii.
1-2Wé so wé e, dee sémbé. Di ten u bi dé a unu
naandé, noo u bitalei unu fa fuun libi te n66 Gadu
sa wai ku unu. Dilei u lei unu dé, n66 Masa Jesosi
seei wé manda u fuu lei unu s6 e, kumafa un sabi

kaa. NGO leti s§ n60 un ta libi tu. Wé ma noo u ké
fuun musu ta libi s6 n66mo6 nango, fu di un nama

ku Masa Jesosi.

3N06O u ké toona bai unu a wan soni moéon. Fa
un sai dé, Masa Gadu ké fuun libi a wan apaiti fasi
déén, sondo foutu. An ké fuun libi wan fanafiti libi
di na kai ku di fa a buta fu manu ku mujéé musu

libi e. N6n6. 4 Ma hiniwan fuunu musu sabi fa fii
tii 1libi tololoo a di sé u manu ku mujéé soni. Libi

fil musu dé seei limbolimbo a Gadu fesi, be sémbé
a’ lesipeki fii.

SDee sémbé o, wan musu libi kumafa dee sémbé
dee an sabi Gadu ta libi e. Biga fa de sai dé,
hiniwan hogi di hati u de ké a di sé u manu ku
mujéé, noo de ta du én waiwai kuma na hogi. Ma
né6 unu wan musu libi s6 e. 6 Biga na wan fuunu
musu ta libi ku di otowan fii a dee 16 hogi fasi dé.
N0OO mi taki e, taa ee 1 du so noo Gadu an o disa i.

A o sitaafu i n00moO u dee 10 soni dé. SO u bi bai
unu kaa e. 7Biga Gadu an kai u fuu ta libi a wan

sundjusundju fasi, ma fuu libi wan ghelingbelin
libi néén fesi.

8 Fa u ta fan aki, n66 ee wan sémbé ja ké piki
dee soni u ta taki, noo na libisémbé buka ja ké piki
e, ma Masa Gadu seei buka ja ké piki. Biga wé

hén ta da u di Limbo Akaa féén fuu sa libi wan
limbolimbo libi néén fesi.

?}Né noo dee sémbé o, an dé fuu sikifi da unu
moon fa fuun lobi unu seei makandi kuma baaa
ku baaa e. Biga Gadu seei lei unu di soni dé kaa.

10 N66 s6 n6o un ta libi tu e. Biga un ta lobi hii
dee otowan fuunu tuu, dee ta dé a hii Masadonia
kondé ala kaa. No6 u ké begi unu fuun musu ta libi
nango s6 modnmoon eti.

11 NGO u taki e, fa i si un sai dé, ,wan musu ta
suku takitaki ku unu na unu e, ma, un musu libi
a wan pii fasi s6. Wan musu ta hulu dee otowan
fuunu soni tumisi, ma hiniwan sémbé musu ta

hulu hénseei soni ta du féén seei wooko kumafa
a fiti. Na s0 u bi taki da unu kaa n6? 12 Biga ee

hiniwan daka un ta libi s, noo dee sémbé dee an
ta biibi o ta lesipeki unu. N66 an o dé fuun musu
ta langi a sémbé hiniwanten tu, taa hén n66 musu
ta heepiia soni.

Akitaleiu fa ditoona ko u Masa Jesosio dé.

13 Weé n66 u ké fuun sabi wan oto soni m6on,
dee sémbé. Di soni aki nama a dee otowan fuunu,
dee bi ta biibi Masa Jesosi ma de dédé kaa. Biga
wa ké fuun musu ta kusumi gaanfa fu de hedi e,
kumafa dee sémbé dee an ta buta méni u de a Gadu
ta kusumi gaanfa te sémbé u de déde.

14 WE biga u ta biibi taa di Masa Jesosi dédé noo

hén a toona weki baka. N00 hén mbei u ta biibi tu
taa te a o toona ko, n6o Gadu o tja dee otowan fuu

bi dédé dé, ko ku én.

_15 N66 fa woo taki aki, n60 na soni u ta mindi e,
biga Masa Jesosi seei bi taki di soni aki da u. A taa,

uu dee sémbé dee o dé ku libi a di ten di a o toona
ko, n06 wa o waka a dee otowan fuu fesi dee bi

dédékaae. 16 Biga a difasiakiso disonio pasa, dee
sémbé. Woo jei wan gaan bai o piki, n60 di gaan
hedi basia u Gadu kondé o bai fan te a koti. N6O
wan tutu o piki kumutu a Gadu ala. N66 di juu dé,
noo Masa Jesosi o kumutu tee a liba ala ta bazia
ta ko. N0O dee otowan fuu, dee sémbé u Keesitu
dee bi dédé kaa, n006 de o weki wante, noo de fosu
o ta subi nango a Masa Jesosi. 17 Noo6 faiside o
nango dé, no6 udee dé ku libi eti a di ten dé, u seei
o hopo nango ku de makandi te a dee bundji ala
pii, go miti ku Masa Jesosi. N66 fa woo miti ku én
dé, n6o wa o paati ku én mooOns0 e. U ku én o dé
makandi fu teego.

18 Weé noo so e, dee sémbé. Fa i si u fan ku unu
aki, n6o un tei dee woutu aki n66 un ta da unu na
unu taanga ku de.

)

, Akitabaide taa de musu dé kabakaba ta luku di
0

u Masa Jesost.

1'Weé noo6 fa u taa Masa Jesosi o toona ko baka
dé, dee sémbé, n60 di juu di a o ko ku dee soni dee
0 pasa ufo di ten dé dou, n66 an dé fandudu u mi
musu sikifi soni u de da unu. 2 Biga un sabi kaa
taa di daka dé, na wan sémbé o sabi én. A o ko vau
s0, leti kumafa fufuuma ta ko a ndeti. 3Biga di ten
dé, dee sémbé u di goonliba aki o ta taki taa: “Aai,
hii soni dé bunu kaa. An dé fuu fééé moon.” Ma

te u de ké méni, n66 di daka o dou a de vau s6, n06
kaba seei de o kaba a s0s0.

WE noo un sabi fa a dé ku wan mujéé te a dé ku
béé. Te juu féén dou, n66 a musu u pali n6OmoO.
NOO soOseei di daka aki o ko noomo tu. Na wan
sémbé o sa kule kumutu fu an kisi i.

4-5 Ma noo dee sémbé, an dé fu uun fééé di daka
dé. An o kisi unu kuma fufuuma a ndeti, biga uun
dé ku méni féén kaa. Dee 1o sémbé u taki dé, n6o de
dé a dungu sé e. A dé kuma de ta du soni a ndeti,
biga de an saandi de ta du. Ma fa u ta biibi a Masa
aki, dee sémbé, n60 u dé a didia biga u ta si soni
limbolimbo. 6 Wé n60 di wa dé sémbé u ndeti, no6o

wamusulibi kuma u ta duumie. N6n6. Ma umusu
dé seei ku wojo setiseti fuu saandi u ta du.

7 A ndeti sémbé ta duumi e, so sémbé ta d6Ongo.
Fa de sai dé, de an ta saandi ta pasa. N0oO sO dee
sémbé u taki naandé dé tu. 8 Ma ndo u, wa musu
dé so e, dee sémbé. Fa u dé sémbé u didia aki, n66
umusu dé ku pakisei ta tii u seei kumafa a fiti.

Ja sifa dee sodati ta bisi felu soni ta tapa sinkii

fu de an musu kisi makei te sémbé suti de n6? Wé
noo sO seepi u dee sémbé u Masa Jesosi aki musu

dé tapatapa tu. Di biibi di u ta biibi a Gadu ku di
lobi féén di dé a u hati aki, de wé musu dé di felu

bisifuu fuwa kisi makei a di biibi. SOseei tu di méni
u ta méni fa Gadu puu u a hogi basu aki, hén o dé

kuma di felu kaapusa u dee sodati. 9Biga Gadu an
pii u tei faa sitaafu u ku hatiboonu e. N6no. Ma a
pii u tei faa heepi u puu a sitaafu, fu di u nama ku
Masa Jesosi Keesitu. 10 Biga hén da di Sémbé di bi

tei di dédé fuu dédé. Noo6 di soni mbei a dédé da
u s0, biga a ké fuu ku én ta libi makandi. Ee u dé

ku libi a goonliba aki, ee u dédé, ma u ku én ta libi
makandi no6mo.

11TWeé noo di un sabi st kaa, dee sémbé, no6 be un
ta da unu seei degihati ta heepi unu na unu fuun
nango fesi n00mo, leti kumafa un ta du dé kaa.

Aki Paulosu ta da de dee lasiti lai u di fa de musu
libi moon.

12Wé dee sémbé, mi ké begi unu baa taa be un
méni dee fesima fuunu, dee ta wooko taanga a unu
dendu dé ta tiiunu a di sé u Masa, be un ta lesipeki
de e. Fa de sai naandé, noo de ta leti unu fa fuun
musu libi a Gadu wojo. 13N66 féén mbei un musu
abi gaan lesipeki da de. NOO un musu ta lobi de tu
fu di wooko de ta du dé hedi.

N66 mi taki da unu e, taa un musu libi kotokoto
fasi ku unu na unu. Wan musu ta suku takitaki.

14 N6O u ta manda unu, dee sémbég, taa ee wan
maléngéma dé a unu mindi dé, n60 un bai én be
a wooko e. Ee wan fuunu dé feeeféeé, noo un
fan ku én be a kisi degihati. Ee wan fuunu dé
suwakisuwaki, n60 un musu heepi én be a ko
taanga. Un musu abi pasensi ku hii sémbé. A dee
10 fasi dé un musu ta libi e, dee sémbé.

15N66 un musu luku bunu tu, fu ee wan sémbé
du hogi kuindo ja musu toona du hogi ku én baka.
Ma hiniwanten un musu ta biinga fuun libi bunu
ku unu na unu te kisi ku hii oto sémbé tuu.

16 Fa un sai dé, dee sémbé, hiniwanten un musu
ta wai. 17 Hiniwanten un musu ta begi tu.

18 Hii dee soni ta pasa ku unu, ee hogi ee bunu,
tokuseei un musu sai dé ta da Gadu tangi n66mo.
N060 s6 Gadu ké fuun libi e, fu di un nama ku Jesosi
Keesitu hedi.

19NG6O6 mi taki e, taa te di Akaa u Gadu ta wooko
nod wan musu tapéén e, ma un musu déén pasi be
a wooko go dou. 20 NGO te sémbé kisi fan a Gadu,

nd6 wan musu sgso dee soni dee a ta taki. 21 Ma
un musu ta wegi hii soni luku ee de dé u Gadu

tuu. NOO te un si taa a bunu, n66 un hoi én. 22 Ma
hiniwan soni di un si taa an bunu kaa, n66 un koti
pasi déén e, dee SEmbé.

23 S66. Wé noo mi o tapa di biifi aki e., Masa
Gaangadu, di néén hii kotohati ta kumutu ko, hén
musu ta mbeiun ko dé apaiti déén seei sondo foutu.
A musu tjubi unu akaa ku unu hati ku unu sinkii
tuu be de dé gbelingbelin, fu te Masa Jesosi Keesitu
toona ko n66 woon dé séndo foutu néén wojo. 24Fa
u ta taki aki, dee sémbé, Masa Gaangadu hén bi kai
unu fuun ko sémbé féén, n66 un sa futoou én e. Hén
weé o0 heepi unu fuun libi kumafa u taki aki.

25Weé un dee sémbé fuu dé, un begi dau e. 26 N66
un da hii dee oto biibima ala gaan odi. Un baasa
de da u seel.

27N606 mi ta manda unu a di né u Masa taa hii
dee otowan fuu dee ta biibi Masa Jesosi palalaa
dou musu lesi di biifi aki.

28 Dee sémbé, Masa Jesosi Keesitu musu dé ku
unu ku én bunuhati e. A tan so.

